
shrIshrIstavaH

ஶ்ரீஶ்ரீஸ்தவ:

பஞ்சஸ்தவ்யாம் 5ஶ்ரீஸ்தவ:

ஶ்ரீக³ணேஶாய நம: ।
ஸ்வஸ்தி ஶ்ரீர்தி³ஶதாத³ஶேஷஜக³தாம் ஸ்வர்கா³பவர்க³ஸ்தி²தீ:
ஸ்வர்க³ம் து³ர்க³திமாபவர்கி³கபத³ம் ஸர்வம் ச குர்வந்ஹரி: ।
யஸ்யா வீக்ஷ்ய முக²ம் ததி³ங்கி³தபராதீ⁴நோ வித⁴த்தேऽகி²லம்
க்ரீடே³யம் க²லு நாந்யதா²ऽஸ்ய ரஸதா³ஸ்யாதை³கரஸ்யாத்தயா ॥ 1॥
ஹே ஶ்ரீர்தே³வி ஸமஸ்தலோகஜநநி த்வாம் ஸ்தோதுமீஹாமஹே
யுக்தாம் பா⁴வய பா⁴ரதீம் ப்ரகு³ணய ப்ரேமப்ரதா⁴நாம் தி⁴யம் ।
ப⁴க்திம் ப³ந்த⁴ய நந்த³யாஶ்ரிதமிமம் தா³ஸம் ஜநம் தாவகம்
லக்ஷ்யம் லக்ஷ்மி கடாக்ஷவீசிவிஸ்ரு’தேஸ்தே ஸ்யாம சாமீ வயம் ॥ 2॥
ஸ்தோத்ரம் நாம கிமாமநந்தி கவயோ யத்³யந்யதீ³யாந்கு³ணாநந்யத்ர
த்வஸதோऽதி⁴ரோப்ய ப⁴ணிதி:ஸா தர்ஹி வந்த்⁴யா த்வயி ।
ஸம்யக்ஸத்யகு³ணாபி⁴வர்ணநமதோ² ப்³ரூயு: கத²ம் தாத்³ரு’ஶீ
வாக்³வாசஸ்பதிநாப்யஶக்யரசநா த்வத்ஸத்³கு³ணார்ணோநிதௌ⁴ ॥ 3॥
யே வாசாம் மநஸாம் ச து³ர்க்³ரஹதயா க்²யாதா கு³ணாஸ்தாவகாஸ்தாநேவ
ப்ரதி ஸாம்பு³ஜிஹ்வமுதி³தா யந்மாமிகா பா⁴ரதீ ।
ஹாஸ்யம் தத்து ந மந்மஹே ந ஹி சகோர்யேகாऽகி²லாம் சந்த்³ரிகாம்
நாலம் பாதுமிதி ப்ரக்³ரு’ஹ்ய ரஸநாமாஸீத ஸத்யாம் த்ரு’ஷி ॥ 4॥
க்ஷோதீ³யாநபி து³ஷ்டபு³த்³தி⁴ரபி நி:ஸ்நேஹோऽப்யநீஹோऽபி
தே கீர்திம் தே³வி லிஹந்நஹம் ந ச பி³பே⁴ம்யஜ்ஞோ ந ஜிஹ்ரேமி ச ।
து³ஷ்யேத்ஸா து ந தாவதா ந ஹி ஶுநா லீடா⁴ऽபி பா⁴கீ³ரதீ²
து³ஷ்யேச்சாபி ந லஜ்ஜதே ந ச பி³பே⁴த்யார்திஸ்து ஶாம்யேச்சு²ந:॥ 5॥
ஐஶ்வர்யம் மஹதே³வ வாऽல்பமத²வா த்³ரு’ஶ்யேத பும்ஸாம் ஹி
யத்தலக்ஷ்ம்யா:ஸமுதீ³க்ஷணாத்தவ யத:ஸார்வத்ரிகம் வர்ததே ।
தேநைதேந ந விஸ்மயேமஹி ஜக³ந்நாதோ²ऽபி நாராயணோ த⁴ந்யம்

ஶ்ரீஶ்ரீஸ்தவ:

மந்யத ஈக்ஷணாத்தவ யத:ஸ்வாத்மாநமாத்மேஶ்வர:॥ 6॥
ஐஶ்வர்யம் யத³ஶேஷபும்ஸி யதி³த³ம் ஸௌந்த³ர்யலாவண்யயோ
ரூபம் யச்ச ஹி மங்க³ளம் கிமபி யல்லோகே ஸதி³த்யுச்யதே ।
தத்ஸர்வம் த்வத³தீ⁴நமேவ யத³த:ஶ்ரீரித்யபே⁴தே³ந வா யத்³வா
ஶ்ரீமதி³தீத்³ரு’ஶேந வசஸா தே³வி ப்ரதா²மஶ்நுதே ॥ 7॥
தே³வி த்வந்மஹிமாவதி⁴ர்ந ஹரிணா நாபி த்வயா ஜ்ஞாயதே
யத்³யப்யேவமதா²பி நைவ யுவயோ:ஸர்வஜ்ஞதா ஹீயதே ।
யந்நாஸ்த்யேவ தத³ஜ்ஞதாமநுகு³ணாம் ஸர்வஜ்ஞதாயா
விது³ர்வ்யோமாம்போ⁴ஜமித³ந்தயா க²லு வித³ந் ப்⁴ராந்தோऽயமித்யுச்யதே ॥ 8॥
லோகே வநஸ்பதிப்³ரு’ஹஸ்பதிதாரதம்யம்

யஸ்யா: கடாக்ஷபரிணாமமுதா³ஹரந்தி ।
ஸா பா⁴ரதீ ப⁴க³வதீ து யதீ³யதா³ஸீ

தாம் தே³வதே³வமஹிஷீம் ஶ்ரியமாஶ்ரயாம:॥ 9॥
யஸ்யா: கடாக்ஷம்ரு’து³வீக்ஷணதீ³க்ஷிதேந

ஸத்³ய:ஸமுல்லஸிதபல்லவமுல்லலாஸ ।
விஶ்வம் விபர்யயஸமுத்த²விபர்யயம் த்வாம்

தாம் தே³வதே³வமஹிஷீம் ஶ்ரியமாஶ்ரயாம:॥ 10॥
॥ இதி ஶ்ரீ குரேஶ ஶ்ரீவத்ஸாங்கமிஶ்ராசார்ய ஏவம்
ஶ்ரீ குரநாத²ஶ்ரீவத்ஸசிந்ஹமிஶ்ர ஶ்ரீஸ்தவ:ஸம்பூர்ண:॥

